
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է. 

1. 2012 թվականի սեպտեմբերի 24-29-ը Աստանայում կայանալիք «Երիտասարդների ավյունը» խորագրով ԱՊՀ մասնակից երկրների երիտասարդական 7-րդ բաց Դելփյան խաղերին Հայաստանի Հանրապետության պատվիրակության մասնակցությունն ապահովելու նպատակով Մշակութային կրթության աջակցության հիմնադրամին` որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2012 թվականի երրորդ եռամսյակում հատկացնել 7.048.2 հազ դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
2. Հայաստանի Հանրապետության մշակույթի նախարարին` սույն որոշման 1-ին կետով հատկացված գումարը Մշակութային կրթության աջակցության հիմնադրամին տրամադրել նվիրաբերության պայմանագրի հիման վրա:

ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է «Երիտասարդների ավյունը» խորագրով ԱՊՀ մասնակից երկրների երիտասարդական 7-րդ բաց Դելփյան խաղերին հայաստանյան պատվիրակության պատշաճ մասնակցության ապահովմամբ:

Դելփյան խաղերը մանկապատանեկան կատարողական արվեստի ասպարեզում միջազգային ամենահեղինակավոր ստուգատեսն է, որին մասնակցությունը, առավել ևս` մրցանակային տեղ գրավելը պատիվ է մասնակից տասնյակ երկրներից յուրաքանչյուրի համար: 
ԱՊՀ շրջանակներում Դելփյան խաղեր կազմակերպելու որոշումը ընդունվել է ԱՊՀ երկրների Կառավարությունների ղեկավարների խորհրդի կողմից 2001 թ. նոյեմբերի 29-ին Մոսկվայում: Վերոնշյալ խորհրդի նիստում ստորագրվել է «ԱՊՀ մասնակից երկրների մինչև 2005 թվականը մշակույթի ոլորտում հիմնական միջոցառումների մասին» որոշումը: Հետագայում ընդունվել են «ԱՊՀ մասնակից երկրների մինչև 2010 թվականը մշակույթի ոլորտում հիմնական միջոցառումների մասին», ինչպես նաև «ԱՊՀ մասնակից երկրների մինչև 2015 թվականը մշակույթի ոլորտում հիմնական միջոցառումների մասին» որոշումները, որունցում նույնպես ամրագրված են ԱՊՀ մասնակից երկրների շրջանակներում Դելփյան խաղերի կազմակերպումն ու անցկացումը:

Համաձայն այդ որոշման 2002 թ. սկսված ԱՊՀ երկրներում պարբերաբար կազմակերպվում են Դելփյան խաղեր: Հայաստանը առաջին իսկ օրվանից ակտիվորեն մասնակցել է բոլոր խաղերին և, մասնակիցների թվաքանակով զիջելով մասնակից երկրներից շատերին, որպես կանոն, միշտ թիմային հաշվարկով զբաղեցրել է պատվավոր տեղեր /նվազագույնը` 3-րդ տեղ/, իսկ 2010 թ. խաղերին` նվիրված Հայրենական մեծ պատերազմի հաղթանակի 65-ամյակին, մեր երկիրը նվաճեց 36 մեդալ (15 ոսկի, 14 արծաթե, 7 բրոնզե և 43 դիպլոմ) և գրավեց 1-ին տեղը: Այս ավանդական հաջողությունները Հայաստանի համար մանկապատանեկան կատարողական արվեստի դրվածքի առումով ԱՊՀ մասնակից երկրների շրջանակում ստեղծել են նպաստավոր իմիջ և պարտավորեցնում են մեզ ամեն հաջորդ ստուգատեսին առավել զարգացնել գրանցված արդյունքները:


Ելնելով վերը շարադրվածից` անհրաժեշտություն է առաջացել ՀՀ կառավարության համապատասխան որոշմամբ Աստանայի ճանապարհածախսի անհրաժեշտ միջոցների համար /7048.2 հ.դ./ դիմելու Հայաստանի Հանրապետության 2012 թվականի պետական բյուջեի պահուստային ֆոնդին:
2. Ընթացիկ իրավիճակը և խնդիրները
        2012 թ. սեպտեմբերի 24-29-ը ԱՊՀ մասնակից երկրների երիտասարդական 7-րդ բաց Դելփյան խաղերը կայանալու են Ղազախստանի մայրաքաղաք Աստանայում: ՀՀ մշակույթի նախարարությունը նախատեսում է Ղազախստան գործուղել 17 հոգուց բաղկացած պատվիրակություն, այդ թվում` 11 մասնակից, 4 ժյուրիի անդամ, հայաստանյան Դելփյան կոմիտեի ներկայացուցիչ, պատվիրակության ղեկավար: 


Ըստ Դելփյան խաղերի կանոնակարգի` կազմակերպիչները հոգում են մասնակիցների կեցության ծախսերը, իսկ ճանապարհածախսը` մասնակից երկրները: 
2010 թ. Հայաստանում կայացած Դելփյան խաղերի կազմակերպման համար ֆինանսական աջակցություն է ցուցաբերել ԱՊՀ մասնակից երկրների Հումանիտար համագործակցության միջպետական հիմնադրամը (ՀՀՄՀ), որի հատկացրած գումարի մի մասը տրամադրվել է պետությունների մասնակիցների ճանապարհածախսը հոգալու համար: Նախատեսվում էր, որ հաջորդ խաղերի ընթացքում ևս այս ձևաչափը կպահպանվի: Սակայն գումարների սղության պատճառով ՀՀՄՀ այս տարի կարողանում է հոգալ միայն խաղերի ժյուրիի անդամների հոնորարը:

Նկատի ունենալով, որ նախորդ տարի (2011 թ.) ԱՊՀ Դելփյան խաղերը չեն կայացել, ՀՀ մշակույթի նախարարությունը պետական բյուջեով 2012 թ. Դելփյան խաղերի մասնակցության համար համապատասխան գումար չի նախատեսել: 
3. Կարգավորման նպատակը և բնույթը

Դելփյան խաղերին մեր պատվիրակների մասնակցությունը հնարավորություն է տալիս գեղարվեստական կրթության ասպարեզի մեր երկրի փորձը համեմատելու մասնակից այլ երկրների հետ և անելու շահեկան հետևություններ: Իսկ մասնակից պատանիների համար այն անգնահատելի հնարավորություն է` կատարելագործելու իրենց վարպետությունը, շարունակելու մասնագիտական կրթությունը: Հանդիսականների ընդարձակ լսարանը և տարբեր երկրների բարձրակարգ մասնագետներից կազմված մրցութային հանձնախումբը լիարժեք պատկերացում է կազմում կատարողական արվեստի ուսուցման հայաստանյան դրվածքի և ներուժի մասին: 
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ մշակույթի նախարարության կողմից:

5. Իրավական ակտի կիրառման դեպքում ակնկալվող արդյունքը
Իր արձանագրած հաջողությունների շնորհիվ Հայաստանի պատվիրակությունը Դելփյան խաղերի կազմակերպիչների և մասնակիցների կողմից ավանդաբար ընկալվում է որպես գլխավոր մրցանակների հավակնորդ: Միևնույն ժամանակ, ըստ խաղերի կանոնակարգի, մասնակիցները ներկայացնում են նաև ազգային արվեստը, ինչի շնորհիվ արվեստի տարբեր ասպարեզներում մեր երկրի լավագույն ավանդույթները հանրահռչակման լայն հնարավորություններ են ստանում: Խաղերի ընթացքում տարբեր երկրների պատվիրակությունների հետ սերտ շփումները վերաճում են հետագա պայմանավորվածությունների` գեղարվեստական կրթության ասպարեզում համագործակցելու և համատեղ միջոցառումների ծրագրեր մշակելու համար:

  ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
ՎԵՐԱԲԵՐՅԱԼ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարար

	«Երիտասարդների ավյուն» խորագրով ԱՊՀ մասնակից երկրների երիտասարդական 7-րդ բաց Դելփյան խաղերին հայաստանյան պատվիրակության մասնակցության մասին» ՀՀ վարչապետի որոշման նախագիծը (որում ներկայացված չէ հայաստանյան պատվիրակության կազմը) և առաջարկում է պատվիրակության ճանապարհածախսը կատարել ՀՀ 2012 թվականի պետական բյուջեով ՀՀ մշակույթի նախարարությանը նախատեսված հատկացումների շրջանակներում:
	 Չի ընդունվել:

ՀՀ վարչապետի որոշման նախագիծը փոխարինվել է «Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծով և հայաստանյան պատվիրակության մասնակցության ճանապարհածախսը ակնկալվում է ստանալ պահուստային ֆոնդի միջոցներից:








